
Resolucion do 11 de setembro de 2023, da Direccion xeral de Centros e Recursos Humanos,
pola que se convocan o curso de Formacion para desenvolver a funcién directiva no ano 2023
que acredite para o acceso a postos de direccion en centros docentes publicos que impartan

as ensinanzas reguladas na Lei Organica 2/2006, de Educacion.

A formaciéon permanente do profesorado enténdese como unha actividade encamifiada ao
desenvolvemento persoal e profesional do profesorado para optimizar a sua capacidade de

resposta as funcidns que a sociedade lle encomenda.

A direccién dos centros educativos identificase como factor clave para a calidade do sistema
educativo e apdstase por un modelo de direccion profesional que se alifia coas recomendacions

europeas sobre esta figura e coa lexislacién educativa en vigor.

Deste xeito, a Lei organica 3/2020, do 29 de decembro, pola que se modifica a Lei orgdnica 2/2006,
do 3 de maio, de Educacidn, establece no artigo 131 que a direccidon dos centros educativos
conxugara a responsabilidade institucional da xestién do centro como organizacidén, a xestion
administrativa, a xestion de recursos e o liderado e dinamizaciéon pedagdxica, desde un enfoque

colaborativo, buscando o equilibrio entre tarefas administrativas e pedagdxicas.

Asi mesmo, esta lei organica modifica o artigo 134 da Lei organica 2/2006, relativo aos requisitos
para ser persoas candidatas a direccidn e o procedemento de seleccion. No artigo 134.1.c)
establécese que as administracidons educativas poderdn considerar como requisito a formacioén a
que se refire o punto 6 do artigo 135 onde se establece que as administraciéns educativas
convocardn concurso de méritos e establecerdn os criterios obxectivos e o procedemento de
valoracidn do proxecto presentado e dos méritos do candidato, entre os que incluiran a superacién

dun programa de formacion sobre o desenvolvemento da funcién directiva en centros publicos.

Asi mesmo, no punto 6 do citado artigo recdllese a necesidade de superar un programa de
formacién sobre competencias para o desempefio da funcion directiva de maneira previa ao seu

nomeamento.

Para a mellora da calidade educativa, precisase dunha transformacion do modelo directivo,
apoiado no aumento de autonomia dos centros e no reforzo da capacidade de xestion da direccion,
establecendo esta autonomia xunto co liderado dos seus directores e directoras como factores
clave para a transformacién do sistema educativo cara 4s novas demandas de aprendizaxe do

século XXI.

Polo tanto, faise necesario convocar o curso de Formacion para desenvolver a funcion directiva nos

centros docentes publicos, que permita contar con profesorado que posta as competencias xerais

e especificas para levar a cabo a funcién de direccién coa maior garantia de éxito posible,
proporcionando unha mellora da calidade educativa dos centros, cuxos efectos deberan estenderse

cara a toda a comunidade educativa.

Na sua virtude, en consonancia co establecido na normativa basica de referencia,

ACORDA:
Primeiro. Obxecto

Esta resolucion ten por obxecto convocar para a Comunidade Auténoma de Galicia o curso de
Formacion para desenvolver a funcion directiva co fin de obter a acreditacion establecida no artigo
135.6 da Lei orgdnica 3/2020, do 29 de decembro, pola que se modifica a Lei organica 2/2006, do 3

de maio, de Educacién.

Segundo. Persoas destinatarias

1. Considérase persoa destinataria a todo o persoal funcionario de carreira dun corpo docente ao
que se refire a Lei Organica 2/2006, de 3 de maio, de Educacién, incluido o corpo de profesores
técnicos de formacién profesional, e estar a prestar servizos no curso 2023/24 nun centro docente
dependente da Conselleria de Cultura, Educaciéon, Formacion Profesional e Universidade e

depender organicamente desta.

2. Serd necesario ter unha antigliidade de, polo menos, tres anos como persoal funcionario na
funcién publica docente con nomeamento nun dos corpos aos que se fai referencia na epigrafe

anterior.

Este requisito considerarase imprescindible para o acceso ao curso obxecto desta convocatoria
salvo no caso de docentes que estean exercendo as suas funcidns en centros publicos especificos
de educacion infantil, nos centros incompletos de educaciéon primaria, nos centros de educacion
secundaria con menos de oito unidades, nos centros que impartan ensinanzas artisticas
profesionais, deportivas, de idiomas ou nos centros especificos de adultos con menos de oito

docentes.

3. Asi mesmo, considerarase persoa destinataria o persoal docente do corpo de mestres/as das
especialidades de Pedagoxia Terapéutica e Audicidn e Linguaxe que desempefiasen funciéns de
atencion a diversidade na educacién secundaria durante, polo menos, cinco anos, e rednan os

restantes requisitos.

4. As persoas que foran nomeadas con cardcter extraordinario por un periodo de dous anos
segundo o Decreto 29/2007, do 8 de marzo, polo que se regula a seleccién, nomeamento e
cesamento dos directores e directoras dos centros docentes publicos que imparten as ensinanzas

reguladas na Lei Organica 2/2006, do 3 de maio, de Educacién deberan realizar esta formacion.

Terceiro. Caracteristicas do curso

1. Este curso ten como finalidade principal facilitarlles as persoas participantes a adquisiciéon das
competencias necesarias para o desempeiio das funcidns propias do posto de director ou directora
dos centros docentes publicos dependentes nos que se impartan as ensinanzas reguladas pola Lei

Organica 2/2006, de 3 de maio, de Educacién.

2. Os contidos que se traballaran seran os determinados pola administracion competente en
materia de educacién na nosa comunidade auténoma. En consecuencia, o programa formativo para
desenvolver a funcion directiva conteran oito médulos recollidos no Anexo | da presente

convocatoria.
3. Convécanse un total de 200 prazas.

4. Esta actividade levarase a cabo no primeiro e segundo trimestre do curso 2023/24, mediante a

modalidade de curso de formacidn na Rede, na Plataforma de Teleformacion Galega (Platega).
5. O curso, sendo na Rede, ten caracter de compatibilidade coa realizacion doutro/s cursos Platega.

6. A duracion do curso de Formacion para desenvolver a funcidn directiva terd un total de 150

horas de duracidn.

7. O curso, incluido no Plan Anual de Formaciéon do Profesorado, serd desenvolvido pola rede de

formacién do profesorado e xestionado a través da plataforma FProfe:

https://www.edu.xunta.es/fprofe.

Cuarto. Solicitudes e criterios de seleccion

1. Poderan presentar solicitudes para esta convocatoria as persoas que cumpran 0s requisitos

establecidos no apartado segundo desta resolucidn.

2. Con caracter xeral, os criterios de seleccién para o curso Formacién para desenvolver a funcién

directiva seran os seguintes, ordenados por orde de prioridade:
- Ter destino asignado.

- Ser funcionario/a de carreira.

- Ter un minimo de tres anos exercidos como persoal funcionario na funcién publica docente.
- Non dispofier da acreditacion a direccion.
- Non ter exercido a direccién durante a transitoria LOMCE.

- Ser persoa directora dun centro publico de ensinanzas non universitarias dependente da

Conselleria de Cultura, Educacion, Formacion Profesional e Universidades.
- Ser responsable dun centro publico dependente non universitario de menos de tres unidades.
- A antigtidade como funcionario.

3. Teran preferencia para o curso as persoas que se atopen nalglin dos seguintes casos, con esta

orde de prioridade:

a) Quen, sexa muller ou home, estea a utilizar ou utilizase, nos dous ultimos anos, unha licenza de
maternidade, un permiso de paternidade, unha reducién de xornada ou unha excedencia para o
coidado de familiares, sequndo o Decreto lexislativo 2/2015, do 12 de febreiro, polo que se aproba o
texto refundido das disposicidons legais da Comunidade Auténoma de Galicia en materia de
igualdade. Terase en conta o establecido no nimero 3 apartado a) do artigo 3 do Real decreto lei
6/2019, do 1 de marzo, de medidas urxentes para garantia da igualdade de trato e de

oportunidades entre mulleres e homes no emprego e na ocupacion.

b) Quen sendo nomeada en xullo 2023 tefa superada a Formacién inicial para novas direccidns

escolares, levada a cabo nese mesmo mes.

c) Quen fose nomeada con caracter extraordinario por un periodo de dous cursos e estea

exercendo a direccién dentro dese periodo.

4. O profesorado interesado en participar na convocatoria deberd realizar a inscricion na aplicacion

Fprofe: https://www.edu.xunta.es/fprofe, a partir do dia seguinte a publicacién desta convocatoria

e cun prazo de 10 dias habiles.

5. O Anexo Il da convocatoria recolle as alegaciéns de dereitos preferentes ou exencién da
realizacion dalgins dos mddulos troncais segundo se recolle na disposicion adicional segunda da

presente convocatoria.

6. Para poder exercer o dereito de preferencia, recollido no punto 3 deste artigo, habera que
solicitalo dentro do prazo de inscricidn @ persoa asesora responsable no seguinte correo
electrénico: <cafi.equipos.directivosi@edu.xunta.gal>, achegando a documentacion acreditativa

para acollerse aos dereitos preferentes recollidos nesta convocatoria asi como a posibilidade de

exencién da realizacion dalguns dos moddulos troncais. En ninglin caso se aplicard o dereito

preferente naquelas solicitudes achegadas féra de prazo.

A documentacion acreditativa tamén podera presentarase, achegando o anexo I, mediante a sede
electrénica da Xunta de Galicia, https://sede.xunta.gal, empregando unha solicitude xenérica
mediante o servizo PRO0O4A - Presentacion electrdnica de solicitudes, escritos e comunicaciéns que
non conten cun sistema electronico especifico nin cun modelo electrénico normalizado. Para a
presentacion electrénica podera empregarse calquera dos mecanismos de identificacidn e sinatura
admitidos pola sede electrénica da Xunta de Galicia, incluido o sistema de usuario e clave
Chave365 (https://sede.xunta.gal/chave365).

Quinto. Proceso de seleccion

1. As persoas que resulten provisionalmente seleccionadas, pasen a lista de reserva, ou sexan
rexeitadas, recibiran a través da aplicacion FProfe a comunicacién correspondente; debendo
confirmar ou renunciar a sua participacién, asi como realizar as reclamacidéns pertinentes ao CAFI,

no prazo establecido de cinco dias habiles.

2. Logo deste periodo, as persoas definitivamente seleccionadas recibiran confirmacion a través de
FProfe, pasando a estar admitidos/as. A partir dese momento consideraranse efectivamente
matriculados/as e non poderan realizarse renuncias ao curso, entendéndose estas como

abandonos.

Sexto. Resolucion definitiva

1. Contra esta resolucién, cabe interpofier un recurso de alzada ante o Secretario xeral de
Educacién e Formacion Profesional, no prazo dun mes que comezard a contar desde o dia seguinte
a aquel en que se reciba a notificacion, de acordo co artigo 121 e 122 da Lei 39/2015, do 1 de
outubro, do procedemento administrativo comun das administraciéns publicas ou ben
directamente o recurso Contencioso Administrativo ante a Sala do Contencioso-Administrativo do
Tribunal Superior de Xustiza de Galicia, no prazo de dous meses, de conformidade co artigo 46 da

Lei 29/1998, do 13 de xullo, reguladora da xurisdicién contencioso-administrativa.

2. O prazo maximo para resolver este procedemento sera de tres meses. Se transcorrese o citado
prazo sen que recaese resolucion expresa, as persoas interesadas poderan entender desestimadas

as suas solicitudes por silencio administrativo.

Sétimo. Certificacion do curso.

1. Unha vez finalizado o curso, as persoas participantes que reciban unha avaliacién positiva da

actividade, obteran:
a) Un certificado, de 150 horas de formacion.

b) A certificacion acreditativa para o desempefio do cargo do director ou directora de centros
educativos publicos nos que se impartan as ensinanzas reguladas pola Lei Organica 2/2006, de 3 de

maio, de educacién.

2. Para obter a certificacion acreditativa de ter superado o curso, serd preciso que as persoas
participantes realicen todas as actividades indicadas polo profesorado e tefian superado a

avaliacion de cada un dos mddulos do curso.

3. A certificacion serd sobre o curso no seu conxunto e non se certificaran médulos independentes.

Disposicion adicional primeira. Informacion basica sobre proteccion de datos persoais

Os datos persoais recadados neste procedemento seran tratados na sua condicion de responsable
pola Xunta de Galicia, Conselleria de Cultura, Educacién, Formacién Profesional e Universidade,
coas finalidades de levar a cabo a tramitacion administrativa que derive da xestidon deste

procedemento e a actualizacién da informacion e contidos da carpeta do cidadan.

O tratamento dos datos baséase no cumprimento dunha mision de interese publico ou no exercicio
de poderes publicos, conforme a normativa recollida na ficha do procedemento incluida na Guia de
procedementos e servizos, no propio formulario anexo e nas referencias recollidas en

https://www.xunta.gal/informacion-xeral-proteccion-datos.

Con todo, determinados tratamentos poderan fundamentarse no consentimento das persoas

interesadas e esta circunstancia reflectirase no devandito formulario.

Os datos seran comunicados das administraciéns publicas, organismos e/ou entidades que
participan neste plan no exercicio das suas competencias, cando sexa necesario para a tramitacién
e resolucion dos seus procedementos ou para que os cidadans poidan acceder de forma integral a

informacion relativa a unha materia.

A fin de darlle a publicidade esixida ao procedemento, os datos identificativos das persoas
interesadas seran publicados conforme ao descrito na presente norma reguladora a través dos
distintos medios de comunicacion institucionais dos que dispén a Xunta de Galicia como Diarios

Oficiais, paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como exercer
outros dereitos ou retirar o seu consentimento, a través da sede electronica da Xunta de Galicia ou
presencialmente nos lugares e rexistros establecidos na normativa reguladora do procedemento

administrativo comdun, segundo se explicita na informacidn adicional recollida en https://

www.xunta.gal/proteccion-datos-persoais.

No caso de existir diferentes referencias normativas en materia de proteccién de datos persoais
neste procedemento, prevaleceran en todo caso aquelas relativas ao Regulamento (UE) 2016/679,
Xeral de Proteccién de Datos ou a Lei Organica 3/2018, de 5 de decembro, de Proteccion de Datos

Persoais e garantia dos dereitos dixitais

Disposicion adicional segunda. Exencion da realizacion e avaliacion de certos modulos

Quen estea en posesion dun Master ou titulo de posgrao, ambos de caracter oficial sobre direccién
e xestion de centros docentes, quedaran exentos/as da realizacién e avaliacién de todos os
modulos troncais, a excepcion do médulo do proxecto de direccidn e dos mdédulos especificos que
determina a Administracién educativa convocante. Quen se atope nesa situacién non computard
para efectos da asignacion no computo total de prazas ofertadas. As persoas que se atopen nesta
situacion  deberdn  comunicalo previamente via correo electronico ao enderezo
cafi.equipos.directivosi@edu.xunta.gal e presentar, sempre dentro do prazo de inscricién, a copia
do titulo correspondente, achegando o anexo I, tal e como esta establecido no apartado 4.5 desta

Resolucion.**

Santiago de Compostela, 4 data da sinatura electronica
Jests Manuel Alvarez Bértolo

Direccidn xeral de Centros e Recursos Humanos

ANEXO |

Curso Formacion para desenvolver a funcién directiva

Programa formativo: médulos e contidos

Mddulo | (troncal). Marco normativo aplicable aos centros docentes.
a) Ordenamento xuridico espafiol. Normativa estatal e autonémica.

b) Procedemento administrativo comun. Normativa autonémica sobre procedemento

administrativo.
c) Leis e regulamentos educativos.
d) Réxime xuridico aplicable ao centro docente e aos seus 6rganos colexiados.
e) Normativa aplicable ao persoal funcionario e laboral.
f) Normativa orzamentaria, financeira, de contratacion publica e de responsabilidade civil.
g) Normativa relativa ao menor.
h) Normativa de proteccion de datos e a sta aplicacidn aos centros docentes.
Médulo Il (troncal). Organizacion e xestidn de centros docentes.
a) O centro docente como organizacion: funciéon directiva e documentacion institucional.
b) Xestion do centro por proxectos.
c) Imaxe institucional, colaboracién e promocion externa do centro.
d) Funcidns e responsabilidades da direccién e do equipo directivo.
e) Estruturas de planificacion e coordinacion.

f) Xestion do centro como organizacion educativa: modelos curriculares, formacidon docente,

innovacion educativa, traballo en redes.
g) Avaliacién da practica docente.

h) Convivencia escolar. Prevencion de conflitos e programas de mellora da convivencia.

Estratexias e boas practicas.

i) A participacién da comunidade educativa.

Mddulo Il (troncal). Xestidon dos recursos do centro docente.
a) Xestion administrativa e econémica.
b) Xestién de recursos humanos.
C) Xestion de tempos e espazos.
d) Servizos complementarios.

e) Ferramentas para unha xestién da calidade. Especializacién curricular dos centros e accions
de calidade.

f) O papel das tecnoloxias da informacién e da comunicacién no centro. Ferramentas

informaticas. Desenvolvemento de novos modelos de ensino e aprendizaxe.
g) Servizos de apoio aos centros e programas institucionais. Programas educativos europeos.

h) Prevencidn de riscos laborais e Plan de autoproteccién do centro.

Mddulo IV (troncal). Factores clave para unha direccién eficaz.
a) Liderado educativo para a direccién. O liderado como influencia.
b) Competencias esenciais do liderado. Que fan os lideres eficaces?
c) Modelos de liderado.
d) Tendencias europeas en liderado educativo. Plataformas de formacion e boas practicas.
e) Ferramentas para o exercicio do liderado cara & mellora da aprendizaxe.
f) Habilidades sociais na xestién do centro docente.
g) O proceso de toma de decisions.
h) Comunicacién interpersoal e funcionamento de grupos.
i) Habilidades emocionais.

j) Resolucion de conflitos.

Mddulo V (troncal). Rendicion de contas e calidade educativa.

a) Xestidn de calidade e autoavaliacion dos centros docentes.

b) Autonomia, transparencia e rendicion de contas.
c) Plans de mellora. Planificacion estratéxica dos procesos.

d) Avaliacion do sistema educativo. Avaliacion das aprendizaxes: desenvolvemento e aplicacion

de probas.
e) Ferramentas para a avaliacion do centro docente.
f) A propiedade intelectual. Normativa.

g) Ferramentas de utilidade para a recollida de datos e o posterior percorrido destes.

Importancia da calidade dos datos recollidos.

Médulo VI (especifico). Mddulo especifico de Galicia.

a) Centros inclusivos: desefio e accesibilidade universal. Atencién & diversidade como centro

do sistema.
b) Igualdade, co-educacion e prevencidn da violencia de xénero.
c) Proxecto educativo do centro.
d) A formacién do profesorado.
e) Ferramentas e aplicacions institucionais.
f) A organizacién do centro.
g) Permisos e licenzas. Normativa.
h) Xestion de equipamentos. Tramite de seguros.

i) Outros aspectos especificos.

Médulo VII (especifico). Proxecto de direccion.
a) Analise diagnédstica do centro docente.
b) Areas de mellora.
c) Obxectivos do proxecto.

d) Plans de actuacién e a sua temporalizacion.

e) Recursos e organizacion do centro para o logro dos obxectivos.

f) Seguimento e avaliacién do proxecto: indicadores de logro.

Mddulo VIII (especifico). Accions de identidade dende a Administracion educativa de Galicia
a) Plan dixital de centro.
b) Modelo de competencias profesionais docentes e Plan de formacion.

C) Xestidn sustentable e eficiente dos centros educativos.

Asinado por: ALVAREZ BERTOLO, JESUS MANUEL

Cargo: Director Xeral
Data e hora: 11/09/2023 13:58:43

